ՀԻՄՆԱՎՈՐՈՒՄ
<<Հայաստանի Հանրապետության կառավարության 2010 թվականի դեկտեմբերի 16-ի նիստի N49 արձանագրային որոշման մեջ լրացումներ կատարելու մասին>> Հայաստանի Հանրապետության կառավարության արձանագրային որոշման նախագծի
Հայաստանի Հանրապետության կառավարության 2010 թվականի դեկտեմբերի 16-ի նիստի N49 արձանագրության 44-րդ կետով հավանության արժանացավ <<Մարդուն հրատապ օգնության համապետական համակարգի ստեղծման հայեցակարգ>>-ը: Հայեցակարգի մշակման ժամանակ ուսումնասիրվել է եվրոպական <<112>> և ամերիկյան <<911>> դիսպետչերական ծառայությունների ստեղծման, գործունեության և զարգացման փորձը, որն ամրագրվել է նաև բուն փաստաթղթում: Երկու ծառայությունների նպատակները (նաև Հայաստանում ստեղծվելիք ծառայության) նույնն են` խաղաղ և ռազմական դրության ժամանակ արտակարգ իրավիճակների, դեպքերի, պատահարների առաջացման (առաջացման սպառնալիքի) դեպքում կազմակերպել օպերատիվ և ստեղծված իրավիճակին համարժեք արձագանքում ու ապահովել արձագանքման գործընթացների կենտրոնացված ղեկավարումը:
«Մարդուն հրատապ օգնության համապետական համակարգի ստեղծման հայեցակարգ»-ի համաձայն հիմք է վերցվել և նախատեսվում է Հայաստանում ստեղծել Եվրոպական 112 համակարգի օրի​նակով դիսպետչերական ծառայություն, որը էապես չի տարբերվում ամերիկյան 911 ծառայությունից: 
Հայեցակարգի 37-րդ կետով նախատեսվում է, որ պետբյուջեի միջոցների սղության պատճառով Հայաստանում դիսպետչերական ծառայությունը ստեղծվելու է օտարերկրյա դոնորների միջոցների հաշվին:

Սույն նախագծով հայեցակարգում կատարվում է լրացումներ, այն է` վերնագիրը և ողջ տեքստը <<112>> թվից հետո լրացվում է <<կամ <<911>> արտահայտությամբ, այսինքն <<112>> դիսպետչերական ծառայություն>> արտահայտության փոխարեն ամրագրվում է <<112>> կամ <<911>> դիսպետչերական ծառայություն>> արտահայտությունը:

[image: image1.wmf]Սույն նախագծի ներկայացման նպատակը Հայաստանում դիսպետչերական ծառայության ստեղծման գործում ավելի մեծ քանակի օտարերկրյա դոնորների ներգրավումն է:

ՆԱԽԱՐԱՐ                                                                    Ա. ԵՐԻՑՅԱՆ

